
შესავალი 
 

დოკუმენტის არსი, მიზანი და მნიშვნელობა, მოქმედების ვადა 
 

სიღნაღის მუნიციპალიტეტის 2024 – 2027 წლების საშუალოვადიანი განვითარების დოკუმენტი 

წარმოადგენს მუნიციპალიტეტის სოციალური და ეკონომიკური განვითარების მიზნით 

შემუშავებულ დოკუმენტს და განსაზღვრავს სიღნაღის მუნიციპალიტეტის განვითარების 

მიმართულებებს მომავალი 4 წლის განმავლობაში. 

აღნიშნული დოკუმენტი შემუშავდა თანამონაწილეობითი მიდგომით. მისი შემუშავებისას 

გამოყენებულ იქნა არსებული მონაცემები და მტკიცებულებები, სოციოლოგიური და 

დარგობრივი კვლევები. მუნიციპალიტეტის განვითარების ხედვის ჩამოყალიბებისთვის 

გაანალიზდა არსებული საჭიროებები, შეფასდა შესაძლებლობები და განვითარების პოტენციალი, 

ამ ყველაფრის შესაბამისად კი შემუშავდა ხედვის მისაღწევი მიზნები და ამოცანები.  

სიღნაღის მუნიციპალიტეტის საშუალოვადიანი განვითარების დოკუმენტი წარმოადგენს 

სიღნაღის საშუალოვადიან განვითარების ძირითად გეგმას, რომელიც ასახავს ადგილობრივ 

ხედვებს, მიზნებს, ამოცანებს და მათი მიღწევის კონკრეტულ მექანიზმებს. 

 

დოკუმენტის შემმუშავებელი მუნიციპალიტეტი, შემუშავების 

პროცესი,  უწყება, სამუშაო ჯგუფი, მონაწილე სტრუქტურული 

ერთეულები 
 

დოკუმენტი შეიმუშავა სიღნაღის მუნიციპალიტეტის მერიამ. დოკუმენტის შესაქმნელად მერის 

ბრძანებით (ბ54.5423198001) შეიქმნა დოკუმენტის შემუშავებაზე პასუხისმგებელი დაგეგმვის 

სამუშაო ჯგუფი. დაგეგმვის სამუშაო ჯგუფმა იხელმძღვანელა საქართველოს მთავრობის 

განკარგულება N264-ით დამტკიცებული სახელმძღვანელო პრინციპებით. დოკუმენტის შექმნის 

პროცესში, მუნიციპალიტეტს საკონსულტაციო მხარდაჭერა გაუწია გაერთიანებული ერების 

განვითარების პროგრამის (UNDP) „დეცენტრალიზაციისა და კარგი მმართველობის ხელშეწყობა 

ადგილობრივ დონეზე საქართველოში“(DGG) პროექტმა და საკონსულტაციო კომპანია პოლიტიკის 

და მართვის კონსალტინგ ჯგუფმა (PMCG).   სამუშაო ჯგუფის შემადგენლობის განსაზღვრისას 

გათვალისწინებულ იქნა მრავალფეროვანი აუდიტორიის მონაწილეობა და ჩართულობა 

დაგეგმვის პროცესში. ჯგუფის შემადგენლობაში ჩართული იყვნენ მერიის, საკრებულოს, 

სამოქალაქო და ბიზნეს სექტორის წარმომადგენლები. სამუშაო პროცესი იყო 

თანამონაწილეობითი. სამუშაო ფორმად არჩეულ იქნა ონლაინ და პირისპირ შეხვედრების 

ფორმატი. 

  

დოკუმენტის შემუშავების სამართლებრივი საფუძვლები 
 

სიღნაღის მუნიციპალიტეტის სტრატეგიის დოკუმენტის სამართლებრივ საფუძველს ქმნის 

საქართველოს კონსტიტუცია, რომლის მიხედვით მუნიციპალიტეტი საკუთარ 

უფლებამოსილებებს ახორციელებს დამოუკიდებლად, საკუთარი პასუხისმგებლობით, ასევე, 

საქართველოს ორგანული კანონი - „ადგილობრივი თვითმმართველობის კოდექსი“, რომლის 

თანახმად, მუნიციპალიტეტის ორგანოები მუნიციპალიტეტის უფლებამოსილებათა 

განხორციელებისას, საქართველოს კანონმდებლობის შესაბამისად, შეიმუშავებენ, ამტკიცებენ და 

ახორციელებენ შესაბამის პროგრამებს, სტრატეგიებს, სამოქმედო გეგმებსა და პროექტებს. 

ამავე კოდექსის თანახმად, მერი უფლებამოსილების ფარგლებში უზრუნველყოფს შესაბამისი 

სოციალურ-ეკონომიკური განვითარებისა და პროგრამების, სტრატეგიებისა და გეგმების 

მომზადებას, საკრებულოსთვის დასამტკიცებლად წარდგენასა და განხორციელებას. თავის 

მხრივ, მუნიციპალიტეტის საკრებულო განიხილავს და ამტკიცებს ადგილობრივ სტრატეგიებს, 

პროგრამებსა და გეგმებს, აგრეთვე, მუნიციპალიტეტის ბიუჯეტს. მუნიციპალიტეტის 

სტრატეგიის დოკუმენტის არსებობის მნიშვნელობა, ასევე ხაზგასმულია საქართველოს 

მთავრობის მიერ დამტკიცებული დეცენტრალიზაციის 2020- 2025 წლების სტრატეგიაში. 

 სიღნაღის მუნიციპალიტეტის საშუალოვადიანი სტრატეგიული განვითარების დოკუმენტი 

შეიქმნა საქართველოს მთავრობის 2022 წლის 15 თებერვლის N264 განკარგულების შესაბამისად 

და დოკუმენტის მომზადების პროცესში გამოყენებულ იქნა განკარგულების პირველი პუნქტით 

დამტკიცებული  სახელმძღვანელოს მოთხოვნები. 

  

დოკუმენტის მიზნებისა და ამოცანების ჰარმონიზაცია და კავშირი 

სხვა ეროვნულ თუ მუნიციპალურ პოლიტიკის დოკუმენტებთან 
 

მუნიციპალიტეტი თავის საქმიანობაში დამოუკიდებელია და მისი კომპეტენციები გამიჯნულია 

ცენტრალური ხელისუფლებისგან, თუმცა სახელმწიფოსა და მუნიციპალიტეტის ორგანოებს 

შორის ურთიერთთანამშრომლობის პრინციპის გათვალისწინებით, მუნიციპალიტეტის 

ორგანოების მიერ, საკუთარი პოლიტიკის დაგეგმვისას, მათ შორის, მუნიციპალიტეტის 

საშუალოვადიანი განვითარების დოკუმენტის შედგენისას, გასათვალისწინებელია 

ჰარმონიზაცია ეროვნული, სექტორული პოლიტიკის განმსაზღვრელ სტრატეგიულ ან სამოქმედო 

სახის დოკუმენტებთან. 

დოკუმენტის შედგენის პროცესში განხილულ და გათვალისწინებულ იქნა სახელმწიფოში 

მოქმედი შემდეგი პოლიტიკის დოკუმენტები: 

 სამთავრობო პროგრამა 2021 – 2024 - „ევროპული სახელმწიფოს მშენებლობისთვის“; 

 საქართველოს მაღალმთიანი დასახლებებების განვითარების 2019-2023 წლების 

სტრატეგია; 

 საქართველოს მცირე და საშუალო მეწარმეობის განვითარების სტრატეგია 2021-2025; 

 საქართველოს სოფლის მეურნეობისა და სოფლის განვითარების სტრატეგია 2021 – 2027; 

 საქართველოს ტურიზმის სტრატეგია 2025; 

 2020–2030 წლებისთვის საქართველოს ახალგაზრდული პოლიტიკის კონცეფცია; 

 საქართველოს შრომისა და დასახლების პოლიტიკის 2019-2023 წლების ეროვნული 

სტრატეგია; 

 საქართველოს ფართოზოლოვანი ქსელების განვითარების 2020-2025 წლების ეროვნული 

სტრატეგია; 

 ნარჩენების მართვის 2016 - 2030 წლების ეროვნული სტრატეგია. 

თავი I. არსებული სიტუაციის ანალიზი  
 

დემოგრაფია 
 

სიღნაღის მუნიციპალიტეტი ადმინისტრაციულ-ტერიტორიული ერთეულია აღმოსავლეთ 

საქართველოში, კერძოდ, კახეთში. ის გაშენებულია გომბორის ქედის სამხრეთ-აღმოსავლეთ 

კალთებზე, ზღვის დონიდან 790 მეტრზე. სიღნაღის მუნიციპალიტეტი არის დასახლებათა 

ერთობლიობა, ოფიციალური ადმინისტრაციული საზღვრებით და ადმინისტრაციული ცენტრით 

- ქალაქი სიღნაღის სახით.  

 სიღნაღის მუნიციპალიტეტში 14 ადმინისტრაციული ერთეულია: მათ შორის 2 ქალაქი : 

მუნიციპალური ცენტრი - სიღნაღი (ტურისტული ქალაქი) და ქალაქი წნორი ( მუნიციპალიტეტის 

სავაჭრო ცენტრი). 18 სოფელი: ანაგა, ვაქირი, საქობო(მაშნაარი), ბოდბისხევი, 

ჯუგაანი(ერისიმედი), ტიბაანი, მაჩხაანი (ხირსა, ხორნაბუჯი), ძვ.ანაგა, ბოდბე (ქვ.ბოდბე), მაღარო 

(ქვ.მაღარო) , ნუკრიანი, ილიაწმინდა. მუნიციპალიტეტში მაღალმთიანი სტატუსის მქონე 

სოფლებია: ნუკრიანი, ბოდბე და მაღარო. 2016 წლიდან დღემდე მაღალმთიან დასახლებაში 

მუდმივად მცხოვრები პირის სტატუსი მიენიჭა 2 158 მოქალაქეს. 

მუნიციპალიტეტის ტერიტორიაზე რამდენიმე ტიპის ჰავას ვხვდებით. ივრის ზეგანზე 

ზომიერად ნოტიო სტეპების ჰავაა, ცხელი ზაფხულითა და ცივი ზამთრით. ალაზნის ვაკეზე 

ჩამოყალიბებულია ზომიერად ნოტიო ჰავა, აქ ზამთარი ზომიერად ცივია, ხოლო 

ზაფხული - ცხელი. გომბორის ქედზე კი ზომიერად ნოტიო და ზომიერად თბილი ჰავაა ცივი 

https://ka.wikipedia.org/wiki/%E1%83%90%E1%83%A6%E1%83%9B%E1%83%9D%E1%83%A1%E1%83%90%E1%83%95%E1%83%9A%E1%83%94%E1%83%97%E1%83%98_%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D
https://ka.wikipedia.org/wiki/%E1%83%90%E1%83%A6%E1%83%9B%E1%83%9D%E1%83%A1%E1%83%90%E1%83%95%E1%83%9A%E1%83%94%E1%83%97%E1%83%98_%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D
https://ka.wikipedia.org/wiki/%E1%83%92%E1%83%9D%E1%83%9B%E1%83%91%E1%83%9D%E1%83%A0%E1%83%98%E1%83%A1_%E1%83%A5%E1%83%94%E1%83%93%E1%83%98


ში 

 
6 

 

6 

ზამთრით და ხანგრძლივად თბილი ზაფხულით. ჰაერის საშუალო წლიური 

ტემპერატურაა 11,1 °C-იდან 12,6 °C-მდე.  

სასარგებლო წიაღისეულიდან ვხვდებით: გამარმარილოებულ კირქვას, სააგურე თიხას, გაჯს. 

სიღნაღი ჰიდროგრაფიულ ქსელს მოკლებულია. აქ არის ორი მდინარე: ალაზანი და იორი. 

საქართველოს სტატისტიკის ეროვნული სამსახურის 2023 წლის 1 იანვრის მონაცემებით, 

მოსახლეობის რაოდენობა მუნიციპალიტეტში- 28 700-ია, აქედან 14 169 კაცი და 15 779 ქალი (2014 

წლის აღწერაზე დაყრდნობით). სიღნაღის მუნიციპალიტეტში მოსახლეობის სიმჭიდროვე 1 კვ. კმ-

ზე 23 ადამიანია, ხოლო ქვეყნის საშუალო მაჩვენებელი 65,3 ადამიანი 1 კვ. კმ-ზე. სიღნაღის 

მუნიციპალიტეტში არის 2 საქალაქო და 19 სასოფლო ტიპის დასახლება. საქალაქო ტიპის 

დასახლებაში მცხოვრებთა წილი მუნიციპალიტეტის მთლიან მცხოვრებთა რაოდენობის 21,7 %-

ია, მოსახლეობის დანარჩენი რაოდენობა სასოფლო ტიპის დასახლებებში ცხოვრობს. 

სიღნაღის მუნიციპალიტეტისთვის მოსახლეობის საშუალო ასაკი 46 წელია. სქესის მიხედვით 

კაცის საშუალო ასაკი-42 წელია, ხოლო ქალის-50 წელი.  თუ შევადარებთ ამ მონაცემებს ქვეყნის 

მთლიან მაჩვენებლებთან, აღმოვაჩენთ, რომ სიღნაღის მუნიციპალიტეტის მაცხოვრებელთა 

მოსახლეობის საშუალო ასაკი ქვეყნის მთლიან მაჩვენებელთან შედარებით 8 წლით მეტია. 

საქართველოს სტატისტიკის ეროვნული სამსახურის 2023 წლის 1 იანვრის მონაცემებით, ქვეყნის 

საერთო მაჩვენებელის მიხედვით მოსახლეობის საშუალო ასაკი 38 წელია, კაცის საშუალო ასაკი 

35,2 წელი, ხოლო ქალის-41,1წელი. აღსანიშნავია, რომ შრომისუნარიანი მოსახლეობა (ორივე 

სქესის) 25-65 წლის, მუნიციპალიტეტში მაცხოვრებელთა სრული რაოდენობის დაახლოებით 

52%-ს შეადგენს. 

ბოლო 10 წლის მაჩვენებელზე დაკვირვებით მოსახლეობის რაოდენობა 30500 დან 28700-მდე 

შემცირდა. კლებადი ტენდენციით ხასიათდება შობადობა, რომელმაც ყველაზე დაბალ ნიშნულს 

- 245 ახალშობილს მიაღწია 2022 წელს. სიღნაღის მუნიციპალიტეტში სხვა მუნიციპალიტეტების 

მსგავსად აქტიურად მიმდინარეობს შიდა და გარე მიგრაციის პროცესები. ყოველწლიურად 

იზრდება მუნიციპალიტეტის მაცხოვრებელთა მიგრაციის მაჩვენებელი. ამ პროცესზე ბოლო 5 

წლის მონაცემებზე დაკვირვებით ცხადი ხდება, რომ მიგრაციული სალდო 2020 და 2022 წლებში 

იყო მხოლოდ დადებითი, რაც მრავალ საშინაო და საგარეო მიზეზს უკავშირდება. მიგრაციული 

სალდოს დადებით მაჩვენებელზე მეზობელი ქვეყნებიდან შემოდინებული უცხო ქვეყნის 

მოქალაქეების გარდა , მნიშვნელოვან როლს ასრულებს რეინტეგრაციის დონე.  სამწუხაროდ, 

ზუსტი სტატისტიკები ამ ეტაპზე არ გვაქვს.  

 

მუნიციპალიტეტის ეკონომიკა  

  

 სოფლის მეურნეობა 

 

ეკონომიკის ძირითადი დარგებიდან მუნიციპალიტეტში განვითარებულია სოფლის მეურნეობა. 

ბოლო წლებში შეინიშნება სოფლის მეურნეობის პროდუქციის გადამამუშავებელი მრეწველობის 

ზრდის ტენდენცია. სიღნაღის მუნიციპალიტეტის აგრო კლიმატური პირობები ხელსაყრელია 

მრავალდარგოვანი და მაღალრენტაბელური სასოფლო-სამეურნეო წარმოების შექმნისთვის, 

განსაკუთრებით კი ისეთი ტრადიციული დარგების განვითარებისთვის, როგორიცაა: 

მევენახეობა, მებოსტნეობა, მებახჩეობა, მესაქონლეობა, მარცვლეული  კულტურის წარმოება. 

გარდა ამისა უკანასკნელი 2 ათწლეულის განმავლობაში მუნიციპალიტეტში გაშენდა 

ზეთისხილის, ფისტას, ნუშის, თხილის და სხვადასხვა  სხვა სახის ხეხილის ბაღები.  

მუნიციპალიტეტის ფართობი 125170 ჰა-ია, აქედან სასოფლო-სამეურნეო სავარგულებს 92936 

ჰა უკავია. სახელმწიფო საკუთრებაში არსებული სასოფლო–სამეურნეო დანიშნულების მიწა-

33633,5 ჰა.-ია, ხოლო კერძო  საკუთრებაში  არსებული  სასოფლო–სამეურნეო  დანიშნულების  

მიწა-65452,44 ჰა. სავარგულების ნახევარი გამოიყენება საძოვარ მიწად, 42% -სახნავად, დანარჩენი 

კი ძირითადად საკარმიდამო და სათიბ მიწად. მუნიციპალიტეტის სოფლის მეურნეობაში დიდი 

ადგილი უკავია რამდენიმე კულტურას, მათ შორის: ყურძნის, ხორბლის, ქერის, შვრიის, 

მზესუმზირისა და სიმინდის. სოფლის მეურნეობის ჭრილში, მზარდ დარგად გვევლინება ნუშისა 

და ზეთისხილის წარმოება, ხოლო კლებად დარგად- მეცხოველეობა. 

მრეწველობა 

მუნიციპალიტეტის ტერიტორიაზე 186 საწარმოა, რომელთაგან 6-ს ექსპორტზე გააქვს 

პროდუქცია. ხაზგასასმელია, რომ გარკვეული პროგრესი შეინიშნება სამშენებლო 

მასალების წარმოებაშიც. 

მუნიციპალიტეტის ეკონომიკის განვითარებისთვის არსებობს არაერთი რესურსი, მათ შორისაა 

არსებული მიწის და წყლის ფონდები (სოფლის მეურნეობის მიმართულებით) და რელიგიურ-

ისტორიულ-კულტურული ძეგლები (ტურიზმის მიმართულებით). სამუშაო ძალა წარმოადგენს 

კიდევ ერთ დამხმარე ინსტრუმენტს, რომელსაც შეუძლია დიდი წვლილის შეტანა 

მუნიციპალიტეტის ეკონომიკურ განვითარებაში. 

რაც შეეხება, სიღნაღში არსებულ ბიზნეს სექტორებს, მათი წლიური ბრუნვა შეადგენს 103,9 

მილიონ ლარს, რაც დიდ როლს თამაშობს მუნიციპალიტეტის ეკონომიკაში. გარდა ამისა, 

ბიზნეს სექტორს პოზიტიური როლი აქვს მოსახლეობის დასაქმების კუთხითაც, რამეთუ 1329 

დასაქმებული და 994 დაქირავებული პირი ჰყავს. 

 

ტურიზმი 

სიღნაღის მუნიციპალიტეტში ტურიზმის, როგორც მნიშნელოვანი ეკონომიკური სექტორის 

განვითარების დიდი პოტენციალი არსებობს. ამის გარანტად მუნიციპალიტეტში არსებული 

მთელ რიგ ფაქტორთა ერთობლიობა გვევლინება. მუნიციპალიტეტის მთავარ ტურისტულ 

ცენტრს წარმოდგენს ქ. სიღნაღში არსებული ბოდბის მონასტერი, რომელზეც ვიზიტორთა 90 % 

მოდის. იქიდან გამომდინარე, რომ ძირითადი ტურისტული სახეობა კულტურული და ღვინის 

ტურიზმია, აქტიური სეზონი იწყება მაისიდან და მთავრდება ოქტომბრის ბოლოს . დანარჩენ 

თვეებში არა-სეზონზე (ნოემბერი-აპრილი), სიღნაღს ტურისტების 20 %, დაახლოებით - 25760 

დამთვალიერებელი სტუმრობს. სიღნაღის მუნიციპალიტეტის მიზანია გახდეს კიდევ უფრო 

მიმზიდველი, როგორც ადგილობრივი, ისე სხვა ვიზიტორებისთვის და ინვესტორებისთვის. 

მუნიციპალიტეტის უძველესი კულტურა - 135 უნიკალური კულტურულ-ისტორიული ძეგლი 

და მუზეუმები, ღვინის მარნები და კვების ობიექტები ზემოთხსენებული მიზნის 

განხორციელებას რეალურს ხდიან. გარდა ამისა, არაერთი აქტივობა, მაგალითად ზიპლაინი, 

კვადროციკლეტებით გასეირნება და ყოველწლიური ფესტივალები, სიღნაღში სტუმრობას 

კიდევ უფრო სასურველს და დაუვიწყარს ხდის . 

სიღნაღის მუნიციპალიტეტში მოედინება მდინარეები ალაზანი და იორი. სიღნაღის 

მუნიციპალიტეტში ტყის ფართობი შეადგენს 8032ჰა.-ს, რომლის 29% დაცულ ტერიტორიებია. 

აღსანიშნავია, რომ მაკონტროლებელი სტრუქტურის მიერ გატარებული ღონისძიებების შედეგად 

შეინიშნება უკანანო ჭრის შემციერბის ტენდენცია.  

 

გარემოს დაცვა 

გარემოს დაცვის მნიშვნელოვან კომპონენტს ნარჩენების მართვა წარმოადგენს. სიღნაღის 

მუნიციპალიტეტის ტერიტორიაზე განთავსებულია 16300 ნაგვის კონტეინერი. ნაგვის გატანა 

ქალაქ სიღნაღის და ქალაქ წნორის ტერიტორიიდან ხორციელდება ყოველდღიურად, ხოლო 

მუნიციპალიტეტის სოფლებიდან კვირაში 2-3 ჯერ. ნარჩენების მართვას (დასუფთავებას) 

აწარმოებს ა(ა)იპ „კომუნალური-1“,   რომელიც  მოსახლეობის 100%-ს ემსახურება. 

პრობლემას წარმოადგენს ის, რომ სიღნაღის მუნიციპალიტეტის ტერიტორიაზე არ მდებარეობს 

„საქართველოს მყარი ნარჩენების მართვის სააგენტოს“  ნაგავსაყრელი, რის გამოც სიღნაღის 

მუნიციპალიტეტიდან ნარჩენების გატანა ხორციელდება დედოფლისწყაროს მუნიციპალიტეტის 

ნაგავსაყრელზე. 

სიღნაღის მუნიციპალიტეტის ტერიტორიას ემსახურება ორი არხი: ქვემო ალაზნის 

მაგისტრალური და გ-37 გამანაწილებელი არხები, ორივე მათანი საჭიროებს რეაბილიტაციას. 

ქვემო ალაზნის მაგისტრალურ არხზე განთავსებულია სულ 91 გამანაწილებელი, რომლებიც 

ემსახურება რამდენიმე სოფელს. 

გ-37 გამანაწილებელი არხის საერთო სიგრძე დაახლოებით 33 კმ-ია ხოლო სიღნაღის 

მუნიციპალიტეტის ტერიტორიაზე დაახლოებით 13 კმ.  მაგისტრალური არხით ირწყვება 

დაახლოებით 2500 ჰა, ხოლო გ-37 გამანაწილებელი   არხით 500 ჰა. მიწის ფართობი. სულ 

სიღნაღის მუნიციპალიტეტის ტერიტორიაზე გასარწყავიანებულია 3000 ჰა. მიწის ფართობი. 

მუნიციპალიტეტის ტერიტორიას ემსახურება 2 სატუმბი სადგური: სოფ. ვაქირის და სოფ. ძვ. 

ანაგის. ორივე სატუმბი სადგური ტექნიკურად გამართულია. ორივე მათგანს მიმდინარე წელს 

ჩაუტარდა რეაბილიტაცია და დაუმონტაჟდა ახალი ტუმბო-აგრეგატები.  

 

მუნიციპალიტეტის ინფრასტრუქტურა  

 

სიღნაღის მუნიციპალიტეტისთვის ერთ-ერთ პრიორიტეტს გზების რეაბილიტაცია წარმოადგენს. 

მუნიციპალიტეტის ტერიტორიაზე  შიდა სახელმწიფოებრივი გზების ჯამური სიგრძე 107.1 კმ-ია. 

მიუხედავად იმისა, რომ ყოველწლიურად მიმდინარეობს შიდა სახელმწიფოებრივი გზების 

გარკვეული მონაკვეთების რეაბილიტაცია,  მათი 30% მაინც საჭიროებს განახლებას.   

აღსანიშნავია, რომ ტერიტორიაზე გადის საერთაშორისო მნიშვნელობის თბილისი-ბაკურციხე-

ლაგოდეხის (აზერბაიჯანის რესპუბლიკის საზღვარი) საავტომობილო გზა, რომლის სიგრძეც 

სიღნაღის მუნიციპალიტეტის ტერიტორიაზე შეადგენს 21.9 კილომეტრს.  

სიღნაღის მუნიციპალიტეტის 19 სოფელში მოასფალტებული გზების 90 % კარგ მდგომარეობაშია. 

სიღნაღის მუნიციპალიტეტის მერია ახორციელებს არაერთ პროექტს გზების რეაბილიტაციის 

მიზნით, მათ შორის ყოველწლიურად არსებული ასფალტისა და გრუნტის საფარიანი 

საავტომობილო გზების განახლებას. 

გზების გარდა, მუნიციპალიტეტის მნიშნელოვან ინფრასტრუქტურულ ნაწილს წარმოადგენს 

ხიდები, რომელთა საერთო რაოდენობაც 74-ს შეადგენს.   

ყოველწლიურად უტარდება სარეაბილიტაციო სამუშოები, როგორც სამანქანე, ასევე საფეხმავლო 

ხიდებს და ბოგირებს. ამ ეტაპზე დამაკმაყოფილებელია სამანქანე ხიდების 80%-ის და 

საფეხმავლო ხიდების 95%-ის  მდგომარეობა, რეაბილიტაციას საჭიროებს თითქმის 20%, ხოლო 

არადამაკმაყოფილებელ მდგომარეობაშია 7 – 8%.  

აღსანიშნავია, რომ სიღნაღის მუნიციპალიტეტის ტერიტორიაზე გამავალი რკინიგზის საერთო 

სიგრძე 22.8 კმ-ია. სულ 2 სარკინიგზო ხაზია: გურჯაანი-წნორის  ხაზი, რომელიც ექვემდებარება 

დემონტაჟს და  თბილისი - დედოფლისწყაროს ხაზი, რომელიც საჭიროებს რეაბილიტაციას. 

 რაც შეეხება, მუნიციპალიტეტის სანიაღვრე სისტემებს, მათი მხოლოდ  35 % -ია მოწყობილი  და 

ეტაპობრივად მიმდინარეობს სოფლებში არსებული სანიაღვრე სისტემის სარეაბილიტაციო და 

მოვლა-პატრონობის სამუშაოები, კერძოდ გზების რეაბილიტაციის დროს, გრუნტიანი სანიაღვრე 

არხების ნაცვლად ეწყობა რკინა - ბეტონის არხები, ცხაურებით.  ქალაქ წნორისთვის საჭიროა 

მოეწყოს  ერთიანი მიწისქვეშა სანიაღვრე კანალიზაცია. 

სიღნაღის მუნიციპალიტეტის ქალაქები და ადმინისტაციული ერთეულები სრულადაა 

გაზიფიცირებული.  გამონაკლისს წარმოადგენს სოფ. ერისიმედი. 

რაც შეეხება წყალმომარაგებას,სიღნაღის მუნიციპალიტეტის ორი ქალაქის და სამი სოფლის (ქ. 

სიღნაღი, ქ.წნორი, სოფ. ნუკრიანი, სოფ. ზემო მაღარო და სოფ. ბოდბე)  წყალმომარაგება ხდება   24 

საათიანი უწყვეტი გრაფიკით. მუნიციპალიტეტის დანარჩენი სოფლების წყალმომარაგება კი 

ხორციელდება მუნიციპალიტეტის ბალანსზე არსებული 86 ჭაბურღილიდან, უბნებში 

ჭაბურღილების მიმდებარედ განთვსებულია წყლის სამარაგო ავზებით და წყლის მიწოდება 

ხდება ავზებიდან თვითდინებით, ზაფხულის პერიოდში მოსახლეობას სასმელი წყალი 

მიეწოდება გრაფიკით, წყლის დებეტების მიხედვით. იმისთის, რომ სიღნაღის 14 სოფელს 24 

საათიანი წყალმომარაგება ჰქონდეს, მიმდინარეობს წყალმომარაგების სისტემების 

რეაბილიატაცია. 

ქალაქ სიღნაღში სრულად არის მოწყობილი წყალარინების სისტემა, ხოლო  ქ. წნორსა და 19 

სოფელში სრულად მოსაწყობია წყალარინების სისტემა  შესაბამისი გამწმენდი ნაგებობებით.  

ინფრასტრუქტურაზე საუბრისას, აღსანიშნავია, რომ სიღნაღის მუნიციპალიტეტის ყველა 

ადმინისტრაციული ერთეულის დასახლებული ნაწილი  და ყველა ქუჩა ელექტროფიცირებულია 

100%-ით. გარდა ამისა,  ქალაქის მთელ ტერიტორიაზე (ყველა ქუჩაზე) მოწყობილია ენერგო 

ეფექტური  „ეკო ნათურები“ , რაც ხაზს უსვამს გარემოზე ზრუნვას. 

მუნიციპალიტეტში სატრანსპორტო საშუალებები წარმოდგენილია  კერძო სატრანსპორტო 

ორგანიზაციების მფლობელობაში არსებული მიკრო ავტობუსებისა და სამარშრუტო ტაქსების 

სახით, რომელთაც მუნიციპალიტეტის ბიუჯეტიდან გამოყოფილი აქვთ სუბსიდია.  

სიღნაღის მუნიციპალიტეტის ინფრასტრუქტურის უმნიშვნელოვანეს ნაწილს კულტურული 

მემკვიდრეობის ძეგლები წარმოადგენენ. მუნიციპალიტეტის ტერიტორიაზე სულ   135 ძეგლის 

სტატუსის მქონე ობიექტია, რომელთაგანაც უმრავლესობა სამოქალაქო არქიტექტურის, 

ურბანული მემკვიდრეობის ნიმუშია.  

 

ჯანდაცვა და სოციალური მდგომარეობა  

ჯანდაცვა და სოციალური მდგომარეობა 

საზოგადოებრივი ჯანმრთელობისა და უსაფრთხო გარემოს შექმნის მიზნით, სიღნაღის 

მუნიციპალიტეტის  ერთ-ერთ მთავარ პრიორიტეტს წარმოადგენს მოსახლეობისათვის 

საზოგადოებრივი ჯანმრთელობის დაცვის სერვისების მიწოდება და უსაფრთხო საცხოვრებელი 

გარემოს უზრუნველყოფა, გადამდებ დაავადებათა ეპიდზედამხედველობა და კონტროლი, 

პირველადი ეპიდკვლევის ჩატარება, იმუნოპროფილაქტიკის დაგეგმვა და მასზე ანგარიშგება 

დადგენილი წესის მიხედვით, ანტირაბიულ საქმიანობაზე ზედამხედველობა და კონტროლი, 

მუნიციპალიტეტის ტერიტორიაზე გადამდები ფაუნის შესწავლა და დადგენა, „C“ ჰეპატიტის 

სკრინინგის განხორციელება, „COVID-19“-ის გავრცელების მართვა და ეპიდზედამხედველობა, 

სამიზნე ჯგუფების ტესტირება და მონიტორინგი. გარდა ამისა,  პრიორიტეტს წარმოადგენს 

სამედიცინო სტატისტიკის წარმოება და ანგარიშგება, საზოგადოებისათვის მნიშვნელოვან 

ობიექტებში სანიტარულ-ჰიგიენურ მდგომარეობაზე ზედამხედველობა. 

მუნიციპალიტეტისთვის, ყველაზე მეტად დამახასიათებელი ენდემური დაავადებებიდან, 

გავრცელებულია-ფარისებრი ჯირკვლის დაავადებები, კერძოდ ჩიყვი. 

მუნიციპალიტეტში ფუნქციონირებს 18 საექიმო უბანი და 45 ჯანდაცვის ობიექტი. 

(სტომატოლოგიური კლინიკები, აფთიაქები, ვეტერინარული აფთიაქები, არქიმედეს კლინიკა,  

ექოსკოპიის და ლაბორატორიული კაბინეტები) და მოსახლეობას ემსახურება 3 სასწრაფო 

დახმარების ბრიგადა. სიღნაღის მუნიციპალიტეტისთვის მოსახლეობის ჯანმრთელობის დაცვის 

ხელშეწყობა და მათი სოციალური დაცვა ერთ-ერთი მთავარი მიზანი და გამოწვევაა. 

მუნიციპალიტეტი არსებული რესურსებისა და კომპეტენციის ფარგლებში განაგრძობს 

სოციალურად დაუცველი მოსახლეობის სხვადასხვა დახმარებებითა და შეღავათებით 

უზრუნველყოფას. სიღნაღის  სოციალური დაცვის პროგრამა საკმაოდ მრავალფეროვანია და 

მოიცავს სოციალური დახმარების არაერთ ქვეპროგრამას . 

სოციალური დახმარების პროგრამის მიზანია, მუნიციპალიტეტის ტერიტორიაზე მცხოვრები 

მოსახლეობის სოციალური მდგომარეობის გაუმჯობესება. პროგრამაში გათვალისწინებულია 

სარიტუალო მომსახურების ხარჯების ანაზღაურება, დემოგრაფიული მდგომარეობის 

გაუმჯობესების მიზნით, მრავალშვილიანი ოჯახების დახმარება, სიღარიბეში მცხოვრები 

ბავშვებისა და ბავშვიანი ოჯახების ტექნიკით უზრუნველყოფა, შშმ პირთა დახმარება, 

მოსახლეობის უფასო კვება, ბინის ქირით უზრუნველყოფა  და სხვა სოციალური ღონისძიებები. 

სამედიცინო დახმარების კუთხით, პრიორიტეტია მუნიციპალიტეტში მცხოვრები მოსახლეობის 

ჯანმრთელობის დაცვის უზრუნველყოფა. მძიმე დაავადების მქონე პირების საჭირო 

მედიკამენტებისთვის ფინანსური დახმარების გაწევა და გადახდისუუნარო პირებისათვის 

სამედიცინო მომსახურების ხარჯების ანაზღაურება. 

ფინანსური შეღავათებით/დახმარებით სარგებლობენ და ისარგებლებენ შშმ პირები, მძიმე 

საცხოვრებელი პირობების მქონე ოჯახები, ხანძრებისა და სტიქიური მოვლენებისგან 

დაზარალებულები და სტუდენტები. მნიშვნელოვანია ვახსენოთ, რომ მუნიციპალიტეტი 

მუდმივად მუშაობს მოსახლეობის საჭიროებებზე მორგებული სოციალური დახმარების 

პაკეტების გაუმჯობესებასა და ახალი პროექტების დაგეგმვაზე . 

განათლება, კულტურა, სპორტი 
 

განათლება 

სიღნაღის მუნიციპალიტეტის მოსახლეობისთვის სრულად ხელმისაწვდომია, როგორც 

სკოლამდელი, ისე საშუალო განათლება.  

სიღნაღის მუნიციპალიტეტში 24 საჯარო სკოლამდელი სააღმზრდელო დაწესებულებაა. 

გეოგრაფიული ხელმისაწვდომობის კუთხით ყველა დასახლებულ პუნქტში არსებობს 

სკოლამდელი სააღმზრდელო დაწესებულება. მუნიციპალიტეტში მუდმივად  მიმდინარეობს 

როგორც არსებული საბავშვო ბაღების შენობების რეაბილიტაცია  და ასევე ახალი, სტანდარტების 

შესაბამისი საბავშვო ბაღების მშენებლობა. აღსაზრდელები საჯარო სკოლამდელ 

დაწესებულებეში 2 წლის ასაკიდან რეგისტრირდებიან. სამწუხაროდ, რეგისტრირებულთა 

მაჩვენებელი ყოველწლიურად კლებადი ტენდენციით ხასიათდება. 24 საჯარო სკოლამდელ 

სააღმზრდელო დაწესებულებას ემსახურება 66 აღმზრდელი, 6 ინკლუზიური განათლების 

პედაგოგი , 54 თანაშემწე ,  2 ფსიქოლოგი და 2 ლოგოპედი.  ბავშვების საშუალო რაოდენობა 

აღმზრდელ-პედაგოგზე 7,4-ია, რაც აკმაყოფილებს სახელმწიფოს მიერ დადგენილ სტანდარტს. 

ინტენსიურად მიმდინარეობს  საბავშვო ბაღში დასაქმებული პერსონალის კვალიფიკაციის 

ამაღლება სხვადასხვა მოდულის ტრენინგ -კურსებით, რაც სკოლამდელი განათლების საერთო 

ხარისხის გაუმჯობესებას ემსახურება. საბავშვო ბაღებში სახელმწიფო სტანდარტების მიხედვით 

ხორციელდება  სანიტარულ-ჰიგიენური კონტროლი, კვების უზრუნველყოფა, საგანმანათლებლო 

პროცესის წარმართვა და სხვა ღონისძიებები.  

რაც შეეხება სკოლებს, სიღნაღის მუნიციპალიტეში 20  საჯარო და 2 კერძო სკოლაა. სკოლათა 

დიდი ნაწილი საჭიროებს განახლებას, ამიტომ საბავშვო ბაღებთან ერთად სკოლების მშენებლობა- 

რეაბილიტაცია მუნიციპალიტეტის მნიშვნელოვან პრიორიტეტს წარმოადგენს.  

აღსანიშნავი ფაქტია, რომ სიღნაღის მუნიციპალიტეტში განათლების სფეროში დასაქმებულთა 

შორის (გარდა სპორტის სფეროში დასაქმებულებისა), კაცების სერიოზული დეფიციტი 

შეინიშნება.  

 

არაფაორმალური განათლება 

 

მუნიციპალიტეტში ახალგაზრდებისთვის ხელმისაწვდომია ასევე არაფორმალური განათლება, 

რაშიც მნიშვნელოვან როლს თამაშობს, ა(ა)იპ სიღნაღის მუნიციპალიტეტის მოსწავლე 

ახალგაზრდობის სახლი, რომელიც ემსახურება ბავშვთა და ახალგაზრდობის თავისუფალი 

დროის მიზნობრივ გამოყენებას. დაწესებულებაში ფუნქციონირებს სხვადასხვა სახის 11 წრე , 

სადაც მოსწავლეებს საშუალება აქვთ გაიღრმავონ ცოდნა კონკრეტულ საგანში ან დაეუფლონ 

მათთვის საინტერესო საქმიანობას. გარდა ზემოაღნიშნული წრეებისა მუნიციპალიტეტში 

არაფორმალური განათლების განვითარებაში დიდი წვლილი შეაქვს აქ მოქმედ ბიბლიოთეკებს, 

მუზეუმებს, ახალგაზრდულ ცენტრებს და სამუსიკო სახელოვნებო სკოლებს. 

 

კულტურა  

 სიღნაღის მუნიციპალიტეტში 9 კულტურის სახლის შენობაა, თუმცა უმეტესობა საჭიროებს 

გარკვეული სარემონტო სამუშაოების ჩატარებას, ზოგიერთი კი სრულ რეაბილიტაციას (არც ერთი 

მათგანი არ ფუნქციონირებს). ამ შენობებიდან ერთ-ერთი ყველაზე გამორჩეული მნიშვნელობის 

მქონეა ქალაქ სიღნაღში მდებარე კულტურის სახლი, რომელშიც ფუნქციონირებს ა(ა)იპ 

,,სიღნაღის მუნიციპალიტეტის კულტურის და ხელოვნების ცენტრი’’. ამ ეტაპზე აღნიშნული 

შენობა არ არის სიღნაღის მუნიციპალიტეტის ბალანსზე, თუმცა ფუნქციურად დატვირთულია.  

შენობის და დარბაზის მდგომარეობა დამაკმაყოფილებელია, თუმცა საჭიროებს გარკვეულ 

რეაბილიტაციას. ქ. სიღნაღის კულტურის სახლში ფუნქციონირებს თეატრალური დასი, რომელიც 

წლის განმავლობაში რამდენჯერმე დგამს სპექტაკლს. ბოლო წლებში ქალაქ წნორში გაკეთდა 

ერთი ღია ამფითეატრი, რომელმაც უკვე უმასპინძლა თეატრალურ ფესტივალს. ასევე, თავისი 

მნიშვნელობით გამოირჩევა  სოფელ ქვემო მაჩხაანში მდებარე კულტურის სახლი, რომელსაც 

ისტორიული ძეგლის სტატუსი აქვს მინიჭებული და საჭიროებს სრულად რეაბილიტაციას. 

ხაზგასასმელია, რომ კულტურის სახლებში არ არის მოწყობილი ადაპტირებული 

ინფრასტრუქტურა, რაც მათ ინკლუზიურობას აფერხებს. 

სპორტი 

ა(ა)იპ სიღნაღის მუნიციპალიტეტის სპორტის განვითარების ცენტრის ძირითადი რესურსია, 

როგორც ოლიმპიურ, ისე არაოლიმპიურ სახეობებში 23 სპორტული სექცია : 

 ფეხბურთი - 6 სექცია  (სიღნაღი, წნორი, ილიაწმინდა, ტიბაანი, ძველი ანაგა) 

 კალათბურთი -2 სექცია (წნორი, ჯუგაანი) 

 კიკბოქსინგი -3 სექცია (წნორი, საქობო, ვაქირი) 

 ქართული ჭიდაობა -1 სექცია ( წნორი)  



ში 

 
13 

 

13 

 ძიუდო - 2 სექცია ( წნორი, ტიბაანი) 

 კრივი -1 სექცია (სიღნაღი) 

 ჭადრაკი -1 სექცია (სიღნაღი) 

 ძალისმიერი სამჭიდი -1 სექცია (სიღნაღი) 

 რაგბი -2 სექცია (ძველი ანაგა, ნუკრიანი) 

 ბერძნულ-რომაული ჭიდაობა - 2 სექცია (ბოდბისხევი) 

 ძიუდო გოგონების  -  1 სექცია ( წნორი) 

 

მუნიციპალური სერვისები და მმართველობა  
 

მუნიციპალიტეტი საჯარო სამართლის იურიდიული პირია, რომელშიც  აღმასრულებელი 

ორგანო - მერიაა, ხოლო წარმომადგენლობითი ორგანო - საკრებულო. სიღნაღის 

მუნიციპალიტეტს გააჩნია საკუთარი ბიუჯეტი, ქონება, შემოსულობები, რეგისტრირებული 

მოსახლეობა, გერბი და დროშა.  14 ადმინისტრაციულ ერთეულში მერს ჰყავს წარმომადგენელი. 

კანონის ფარგლებში, წარმომადგენლები აწესრიგებენ და მართავენ საზოგადოებრივი 

მნიშვნელობის საქმეებს მოსახლეობის ინტერესების შესაბამისად და ახორციელებენ 

ადგილობრივი მნიშვნელობის საკითხებს.  

 თვითმმართველობის დონეზე შექმნილი სახელმწიფო სერვისები მაქსიმალურად გათვლილია 

მომხმარებელთა მოთხოვნებსა და საჭიროებებზე. ეს არის მოქალაქეებზე ორიენტირებული და 

კარგად მართული სისტემა, რომელიც უზრუნველყოფს ხარისხიან და ხელმისაწვდომ 

მომსახურებას.   

 

 

SWOT ანალიზი 

 

 

ძლიერი მხარე სუსტი მხარე 

 სიღნაღის მუნიციპალიტეტის 

მდებარეობა, როგორც სატრანზიტო 

კვანძი(თბილისი,ლაგოდეხი,ბაკურციხე, 

აზერბაიჯანის საზღვარი). 

 მაღალმთიანი დასახლების სტატუსის 

მქონე სოფლების არსებობა და ამ 

სტატუსთან დაკავშირებული 

სოციალურ-ეკონომიკური ბენეფიტები; 

 სოფლის მეურნეობის ძირითადი 

დარგების (მევენახეობა, მეცხოველეობა, 

მემინდვრეობა, მებოსტნეობა, 

 დემოგრაფიული პრობლემები,შობადობის 

შემცირება და მიგრაციის მაღალი მაჩვენებელი; 

 სოფლის მეურნეობაში, ტურიზმისა და 

მომსახურების სექტორში ჩართული 

კვალიფიციური კადრის სიმცირე. 

 სარწყავი სისტემის მოუწესრიგებლობა, მათ შორის, 

სარწყავი წყლის არასაკმარისი რესურსი; 

 სასოფლო-სამეურნეო ტექნიკაზე დაბალი 

ხელმისაწვდომობა; 

 სასაწყობე, სამაცივრე და სასათბურე მეურნეობების 

სიმცირე, ასევე ჩამბარებელი და გადამამუშავებელი 

საწარმოების ნაკლებობა, სასოფლო-სამეურნეო 

მებახჩეობა) წარმოების 

მრავალსაუკუნოვანი ტრადიციები; 

 სოფლის მეურნეობის სხვადასხვა 

დარგისა და ტურიზმის 

განვითარებისთვის ხელსაყრელი 

ეკოსისტემის არსებობა; 

 ბიზნეს სექტორში ეკონომიკური 

პარამეტრების (გამოშვებული 

პროდუქცია, დამატებული 

ღირებულება, ბრუნვა) ზრდის 

ტენდენცია; 

 რეგისტრირებული და აქტიური ბიზნეს 

სუბიექტების ზრდის ტემპი ბოლო 

წლების განმავლობაში; 

 სტიქიური ნაგავსაყრელების 

რაოდენობის მნიშვნელოვანი კლება; 

 ნარჩენების მართვისა და გატანის 

სერვისის არსებობა; 

 მაღალი ტურისტული პოტენციალი: 

ისტორიული, კულტურული, 

პილიგრიმული, გასტრონომიული 

ტურიზმის არსებობა; 

 კულტურული მემკვიდრეობის 

ძეგლების მრავალფეროვნება(135), მათ 

შორის,  ეროვნული მნიშვნელობის -9, 

საცხოვრებელი სახლი-65, საკულტო 

დანიშნულების -60, საფორტიპიკაციო-

10; 

 სიღნაღის, როგორც ტურისტული 

ქალაქის შესახებ ცნობიერების მაღალი 

დონე. მათ შორის, რეგიონსა და 

დედაქალაქში მოქმედ ტურისტულ 

სააგენტოებში;  

 სასტუმროებისა და ღამის გასათევი 

ადგილების ფართო არჩევანი, კვების 

ობიექტები, როგორც ტრადიციული 

კერძების პოპულარიზაციის წყარო, 

ქართული ტრადიციული ნაწარმის 

მაღაზიები და გასაყიდი პუნქტების 

არსებობა, როგორც ტურიზმის 

განვითარების მხარდაჭერა. 

 სიღნაღის მუნიციპალიტეტის 

კულტრულ-ისტორიული 

მნიშვნელობის მქონე ცენტრების და 

კოოპერატივების სიმცირე, განვითარების დაბალი 

დონე; 

 ადგილობრივი მოსახლეობის ცნობიერების დაბალი 

დონე და არახელმისაწვდომობა სოფლის 

მეურნეობის გარკვეულ სერვისებზე (მაგ. 

ვეტერინარული სერვისები, ნიადაგის ანალიზი, 

თანამედროვე ტექნოლოგიები სოფლის 

მეურნეობაში); 

 სუსტი საწარმოო ჯაჭვი, შეზღუდული წვდომა 

გასაღების ბაზარზე. 

 

 სოფლის მეურნეობისა და მეწარმეობის 

განვითარების სახელმწიფო პროგრამებზე დაბალი 

ხელმისაწვდომობა. 

 სოფლის მეურნეობის პროდუქციის 

გადამამუშავებელი მრეწველობის განვითარების 

დაბალი დონე; 

 ალტერნატიული ენერგიის წყაროების შესახებ 

ცნობიერების დაბალი დონე და შესაბამისად 

გამოყენების დაბალი დონე; 

 უცხოური და ადგილობრივი ინვესტიციების 

სიმცირე; 

 ტურისტული აქტივობების სეზონურობა -  

პასიური ზამთრის სეზონი; 

 ტურისტული რუკებისა და საინფორმაციო 

მასალების სიმცირე 

 აგროტურიზმის მიმართულების ტურისტული 

ობიექტების სიმცირე; 

 სიღნაღის ადმინისტრაციულ ერთეულებში  

ტურისტული ინფრასტრუქტურის სიმცირე ან 

არსებულის გაუმართაობა; 

 საკურორტე ზონების სიმცირე და არსებულის 

გაუმართავობა(ინფრასტრუქტურით, ცნობადობით, 

ფუნქციური დატვირთვით და ა.შ); 

 სასმელ წყალზე დაბალი ხელმისაწვდომობა (მათ 

შორის, სასმელი წყლის გრაფიკით მიწოდება); 

 ალტერნატიული ენერგომომარაგების არარსებობა 

 მუნიციპალიტეტის ადმინისტრაციულ შენობაში, 

რამაც 

შესაძლებელია გამოიწვიოს მუნიციპალური 

სერვისების 

მიწოდების შეფერხება; 

 კულტურულ-საგანმანათლებლო 

ღონისძიებებისთვის საჭირო მატერიალურ-

ორგანიზაციების არსებობა. (თეატრი, 

კულტურის სახლები,მუზეუმები, 

ბიბლიოთეკები, ზოგად-

საგანმანათლებლო დაწესებულებები); 

 მრავალფეროვანი სახელოვნებო, 

საგანმანათლებლო და სპორტული 

სკოლების და   წრეების არსებობა; 

 სკოლამდელი და საშუალო განათლების 

დაწესებულებების გამართული 

ინფრასტრუქტურა (მათ შორის, 

ტრანსპორტით უზრუნველყოფა). 

 სკოლამდელ სააღმზდელო 

დასესებულებებში  დადგენილ 

სტანდარტებთან შესაბამისი 

მომსახურება; 

 ყოველწლიური ფესტივალების 

არსებობა, მათ შორის, ექსკლუზიური- 

,,სიღნაღის თეატრალური ფესტივალი.’’ 

 მუნიციპალური ახალგაზრდული 

ცენტრების არსებობა და მისი 

განვითარების სტრატეგია. 

 სასკოლო ასაკის ბავშვთა 

ინტელექტუალური განვითარების 

ხელშემწყობი პროგრამები 

(რა?სად?როდის?, დებატები, 

მხიარულთა და საზრიანთა კლუბი); 

 ადმინისტრაციულ ერთეულებში 

სპორტული ინფრასტრუქტურის 

არსებობა (მინი სტადიონები, 

სპორტული დარბაზები); 

  წარმატებული სპორტსმენების და 

მწვრთნელების წახალისების პროგრამა; 

 საერთაშორისო სპორტულ და 

კულტურულ ღონისძიებებში 

მონაწილეობის დაფინანსება; 

 მოზარდებისა და ახალგაზრდებისთვის 

საბაზისო სალაშქრო-სამხედრო 

მომზადების კურსი (გიორგი 

მაზნიაშვილი სახელობის 

ახალგაზრდული ლეგიონი); 

 მიზნობრივი მუნიციპალური 

სოციალური ერთჯერადი დახმარების 

პროგრამების არსებობა. 

ტექნიკური უზრუნველყოფის ადგილზე 

არარსებობა; 

 კულტურულ-საგანმანათლებლო ორგანიზაციების  

არადამაკმაყოფილებელი ინფრასტრუქტურული 

მდგომარეობა (მათ შორის ინვენტარის და 

ინსტრუმენტების სიძველე და სიმცირე); 

 სარებილიტაციო- გამაჯანსაღებელი სპორტული 

ინფრასტრუქტურის დეფიციტი(სტანდარტების 

სესაბამისი საცურაო აუზი, სარეაბილტაციო 

სავარჯიშო დარბაზი); 

 მისაწვდომობის ეროვნულ სტანდარტებთან 

შეუსაბამო მუნიციპალური შენობა-ნაგებობების 

მაღალი ხვედრითი წილი; 

 სამედიცინო მომსახურების დაბალი ხარისხი, 

(ტექნოლოგიური დანადგარების ნაკლებობა, 

კვალიფიციური სამედიცინო პერსონალის 

ნაკლებობა); 

 სოციალურად დაუცველი მოსახლეობის მაღალი 

ხვედრითი წილი; 

 მოსახლეობის ცნობიერების დაბალი დონე 

ჯანდაცვასა და არსებულ სერვისებზე; 

 უმუშევრობის მაღალი დონე; 

 პირველადი ჯანდაცვის დაწესებულებების 

ტექნიკური აღჭურვილობის არარსებობა; 

 ქ.სიღნაღის ქვაფენილიანი გზების 70%-ის 

რეაბილიტაციის საჭიროება; 

 სიღნაღის მუნიციპალიტეტის სანიაღვრე სისტემის 

არასაკმარისი რაოდენობა. 

 გაუმართავი პარკირების სისტემა; 

 მუნიციპალიტეტში საზოგადოებრივი 

საპირფარეშოების არარსებობა და არსებულის 

გაუმართაობა. 

 წყალარინების მოძველებული სისტემა ქ, სიღნაღში. 

ქ. წნორსა და 19 სოფელში სისტემის არარსებობა. 

 მუნიციპალიტეტის მაშტაბით სკვერებისთვის და 

შესაბამისი მწვანე ზონებისთვის რეკრეაციული 

სტსტუსის არქონა. 

 ,,საქართველოს მყარი ნარჩენების მართვის 

სააგენტოს’’ ნაგავსაყრელის არარსებობა 

მუნიციპალიტეტში. 

 მუნიციპალიტეტის გენდერული 

თანასწორობის უზრუნველყოფის 

სამართლებრივი და 

ორგანიზაციული მექანიზმი.(საბჭო, 

სტრატეგია, სამოქმედო გეგმა); 

 მუნიციპალიტეტის შეზღუდული 

შესაძლებლობის მქონე პირთა 

უფლებების დაცვისა და თანაბარი 

შესაძლებლობების 

უზრუნველყოფის სტრატეგია და 

2022-2024 წლების სამოქმედო გეგმა; 
 უსაფრთხოების პასპორტი; 

 სიღნაღის მუნიციპალიტეტის 

საშუალოვადიანი განვითარების 

დოკუმენტი; 

 70% -ით მოწესრიგებული საგზაო 

ინფრასტრუქტურა; 

 ცენტრალურ და შიდა საუბნო გზების 

85%-ზე მოწყობილი გარე განათების 

სისტემა; 

 შიდა საზოგადოებრივი ტრანსპორტის 

არსებობა; 

 სანიაღვრე არხების, სასაფლაოების 

სკვერების გზის 

გვერდულების,სპორტული მოედნების, 

გარე განათების, ჭაბურღილებისა და 

სარეზერვო არხების მოვლა-

პატრონობის პროგრამა; 

 გამართული საყოფაცხოვრებო 

კომუნიკაციები (ელექტროფიცირება, 

გაზიფიცირება, ინტერნეტიზაცია); 

 სასოფლო-სამეურნეო სავარგულებთან 

მისასვლელი საფეხმავლო და 

საავტომობილო ხიდები და ბოგირების 

არსებობა; 

 მოსახლეობის საჭიროებებზე 

მორგებული მუნიციპალური 

სერვისების მრავალფეროვნება(გარე 

რეკლამების და ფასადების 

კონტროლი;მშენებლობის ნებართვების 

გაცემა;საჯარო ინფორმაციის გაცემა, 

ტურისტული საინფორმაციო ცენტრი, 

ქალთა ოთახის 

სერვისები,მშენებლობების  და გარე 

ვაჭრობის რეგულირება). 

 

შესაძლებლობები საფრთხეები 

 საერთაშორისო მნიშვნელობის  გზის 

მშენებლობის შედეგად ახალი 

მიზიდულობის ცენტრების გაჩენა; 

 მაღალმთიანი დასახლებების 

განვითარების მხარდამჭერი პროგრამების 

არსებობა; 

 სოფლის მეურნეობისა და მეწარმეობის 

განვითარების კუთხით არსებული 

სახელმწიფო და საერთაშორისო 

პროგრამები; 

 საერთაშორისო ტურისტულ გამოფენებში 

მონაწილეობა; 

 სხვადასხვა საერთაშორისო თუ 

ადგილობრივ პროექტებსა და საგრანტო 

კონკურსებში მონაწილეობა; 

 მეტი ახალგაზრდის ჩართვა სხვადასხვა 

საგანმანათლებლო , შემეცნებით , 

კულტურულ და სპორტულ ღონისძებებში, 

ასევე ბიუჯეტირების და 

გადაწყვეტილების მიღების პროცესში; 

 ადგილობრივი ბიზნეს-სექტორის 

ჩართულობა მუნიციპალიტეტის 

კულტურულ და სპორტულ აქტივობებში 

(ფინანსური მხარდაჭერა); 

 საყოველთაო ჯანდაცვის პროგრამა; 

 მრავალპროფილური სამედიცინო ცენტრის 

არსებობა; 

 შშმ პირთა რეაბილიტაცია- აბილიტაციის  

ცენტრის არსებობა. 

 საქართველოს წითელი ჯვრის 

მომსახურებები (შინმოვლა, 

ჰუმანიტარულიდა მოხალისეომრივი 

საქმიანობები; 

 პირველადი ჯანდაცვის სერვისების 

არსებობა; 

 ხანდაზმულთა მომსახურებს ცენტრების 

არსებობა; 

 შშმ პირთა მომსახურების ცენტრების 

არსებობა; 

 ბუნებრივი საფრთხეები: გვალვა, მეწყერი, ტყის 

ხანძარი და სხვა სტიქიური მოვლენები.  

 პესტიციდების არარაციონალური გამოყენება და 

მისგან გამოწვეული საფრთხეები. 

 ქარსაცავი ზოლის არარსებობის გამო მიწის 

ნაკვეთების და სასოფლო-სამეურნეო კულტურების 

ძლიერი ქარისგან დაზიანების საფრთხე. 

 სურსათის წარმოების ხარისხის კონტროლის 

გაუმართავი მექანიზმი; 

 გაზრდილი სატრანსპორტო ნაკადების შედეგად 

ჰაერის დაბინძურების მაღალი რისკი; 

 ტყის ფონდის დეგრადირება და მისგან 

გამოწვეული შედეგები; 

 პანდემია; 

 საომარი მდგომარეობა. 

 არსებული საზოგადოებრივი 

ტრანსპორტის მარშუტების, 

ადაპტირებული სატრანსპორტო 

საშუალებებისა და ინფრასტრუქტურის 

გაუმჯობესება. 

 უწყვეტი წყალმომარაგების სისტემის 

მასშტაბური  პროექტის მიმდინარეობა; 

 რეგიონული მნიშვნელობის, 

სტანდარტების შესაბამისი საკვირაო 

ბაზრობა. 

 მრავალფეროვანი სამოქალაქო 

საზოგადოება(არასამთავრობო სექტორი); 

 მუნიციპალტეტში ხელმისაწვდომი 

სახელმწიფო სერვისები: იუსტიციის 

სახლის სერვისები, სასწრაფო 

სამედიცინო დახმარება, შშს სერვისები, 

სოფლის მეურნეობის სამინისტროს  

სერვისები, MSDA:ონლაინ განცხადება 

(გლობუსი),შენი იდეა მერს;მაღალმთიან 

რეგიონში მცხოვრები პირისთვის 

სტატუსის მინიჭება; 

 საბანკო სექტორისა და ქსელური 

მარკეტების მრავალფეროვნება. 

 

 

 

თავი II - ხედვა, მიზნები და ამოცანები 

 

ხედვა 
 

სიღნაღის მუნიციპალიტეტი მიმზიდველი ადგილია ტურისტებისა და ინვესტორებისათვის, მისი 

ეკონომიკა დივერსიფიცირებულია და არსებობს ბიზნესის ხელშემწყობი ინფრასტრუქტურა. 

სიღნაღის მუნიციპალიტეტი განთქმულია მრავალფეროვანი ფესტივალებით, რომლებიც 

აკმაყოფილებენ ყველა ასაკის ადამიანების მოთხოვნილებასა და ინტერესს. 

მიზნები და ამოცანები 

  

მიზანი 1. მუნიციპალური ინფრაქტრუქტურის განვითარება 

 

სიღნაღის მუნიციპალიტეტისთვის მნიშვნელოვანია ცენტრალური და შიდა საუბნო გზების 

მოწყობა და არსებულის პერიოდული რეაბილიტაცია. საჭიროა გარე განათებების ქსელით 

მუნიციპალიტეტის სრული მოცვა, ასევე საჯარო შენობების რეაბილიტაცია და ადაპტირება 

მისაწვდომობის ეროვნული სტანდარტების შესაბამისად. დიდი მნიშვნელობა აქვს არსებული და 

ახალი სკვერების მშენებლობა-რეაბილიტაციას და შესაბამისი ზონებისთვის რეკრეაციული 

ზონის სტატუსის მინიჭებას. 

ამოცანა 1.1. ცენტრალური და შიდა საუბნო გზების მშენებლობა - რეაბილიტაცია; 

ამოცანა 1.2. გარე განათების ქსელის განვითარება; 

ამოცანა 1.3. კეთილმოწყობილი სკვერებისა და რეკრეაციული სივრცეების მოწყობა; 

ამოცანა 1.4. საჯარო შენობების ადაპტირება; 

 

მიზანი 2. ადგილობრივი ეკონომიკის განვითარების ხელშეწყობა 

 

სიღნაღის მუნიციპალიტეტში ეკონომიკის განვითარების სვადასხვა დარგიდან განსაკუთრებით 

პრიორიტეტულია  ტურიზმის განვითარება, საინვესტიციო გარემოს შექმნა და ადგილობრივი 

ბიზნეს სუბიექტების განვითარების ხელშეწყობა. 

ამოცანა 2.1. ინვესტიციების მოზიდვის ხელშეწყობა;  

ამოცანა 2.2. ადგილობრივი ბიზნეს სუბიექტების ბაზის შექმნა და მათი განვითარების 

ხელშეწყობა. 

ამოცანა 2.3. მუნიციპალიტეტში ტურისტული პროდუქტების/მომსახურეობის განვითარების 

ხელშეწყობა 

ამოცანა 2.4. სიღნაღის ტურისტული პოტენციალის პოპულარიზაცია 

 

მიზანი 3. განათლებისა და სპორტის დარგების განვითარება 

 
მუნიციპალიტეტის ერთ-ერთ მთავარ მიზანს განათლების და სპორტის დარგების განვითარება 

წარმოადგენს. ამ მიმართულებით მნიშვნელობვანია სტანდარტების შესაბამისი საბავშვო ბაღების 

და სკოლების მშენებლობა-რეაბილიტაცია, ადმინისტრაციულ ერთეულებში საჭიროებებზე 

მორგებული სპორტული ინფრასტრუქტურის განვითარება და არაფორმალური განათლების 

კერების გაჩენა. 

 

ამოცანა 3.1. სტანდარტების შესაბამისი სკოლამდელი და საშუალო განათლების უზრუნველყოფა 

ამოცანა 3.2. სპორტული ინფრაქტრუქტურის განვითარება; 

ამოცანა 3.3. არაფორმალური განათლების ხელმისაწვდომობის გაზრდა; 

 

მიზანი 4. სიღნაღი ფესტივალების მუნიციპალიტეტი 

 

მუნიციპალიტეტის კულტურის, ეკონომიკისა და ტურიზმის განვითარებაში დიდ როლს 

თამაშობს აქ ჩატარებული ფესტივალები. ამ მიზნის განხორციელებისთვის მუნიციპალიტეტს 

ესაჭიროება გამართული ინფრასტრუქტურა და ტექნიკური უზრუნველყოფა, ყოველწლიური 

სახელოვნებო და თეატრალური ფესტივალების ჩატარება, აგრო პროდუქტებისა და ღვინის 

ფესტივალების ჩატარება, რაც გარკვეულწილად გასაღების ბაზარსაც შექმნის ადგილობრივი 

მეწარმეებისთვის. მიზნის მისაღწევად ფესტივალების ცნობადობას და რეკლამირებას ფართო 

მასშტაბით დიდი მნიშვნელობა აქვს. 

ამოცანა 4.1. ფესტივალებისთვის საჭირო ინფრასტრუქტურის განვითარება; 

ამოცანა 4.2. ყოველ წლიური, მრავალფეროვანი ფესტივალების ორგანიზება და ფესტივალების 

შესახებ ცნობადობის გაზრდა; 

 

მიზანი 5. მოსახლეობის საჭიროებაზე მორგებული სოციალური პროგრამებისა და 

სერვისების განვითარება 

 

მუნიციპალური სოციალური პროგრამების ყოველწლიური განახლება და განვითარება 

აქტუალურია სიღნაღის მუნიციპალიტეტში, რადგან მაქსიმალურად იყოს გათვალისწინებული 

ყველა მოწყვლად კატეგორიაში მყოფი პირის თუ სოციალური ჯგუფის ინტერესი. ერთ-ერთ 

მთავრ ამოცანას ახალი სერვისების შექმნა და არსებული სერვისების მასშტაბების და ხარისხის 

გაზდა წარმოადგენს. 

ამოცანა 5.1. მრავალფეროვანი სოციალური პროგრამების და სერვისების შექმნა; 

ამოცანა 5.2. არსებული სოციალური სერვისის გაუმჯობესება და ხელმისაწვდომობის გაზრდა; 

ამოცანა 5.3. მუნიციპალური ტრანსპორტის განვითარება; 

 

(იხ. ცხრილი 1) 

თავი III - დოკუმენტის განხორციელება, მონიტორინგი და შეფასება 
 

განხორციელების მექანიზმი - სამუშაო ჯგუფი და წევრები 
 

მუნიციპალიტეტის ხელისუფლება დოკუმენტით წარმოდგენილი გეგმებისა და ხედვების 

განხორციელებისას გაითვალისწინებს შემდეგ პრინციპებს: 

გამართული კოორდინაცია სხვადასხვა მხარეებთან - პოლიტიკის დოკუმენტის განხორციელების 

შედეგიანობა მნიშვნელოვნად არის დამოკიდებული ყველა საჯარო უწყების ეფექტურ 

კოორდინაციაზე. განსაკუთრებული როლი უჭირავს ადგილობრივი თვითმმართველი 

ერთეულის კოორდინაციას ცენტრალურ ხელისუფლებასთან. იმისთვის რომ ადგილობრივ 

დონეზე განხორციელებული პროექტები იყოს ხარჯეფექტიანი მართველობის ორ დონეზე 

დაგეგმილი ღონისძიებები ერთმანეთს უნდა ავსებდეს, არ ხდებოდეს აქტივობების გამეორება და 

იყოს მჭიდრო კომუნიკაცია ორივე მხარეს შორის. შესაბამისად, ადგილობრივი ხელისუფლების 

მხრიდან მოხდება ცენტრალური ხელისუფლების გეგმებისა და ხედვების გათვალისწინება 

ადგილობრივი პოლიტიკის დაგეგმვისას, მჭიდრო იქნება ცენტრალურ სახელისუფლებო 

უწყებებთან კოორდინაცია.  

პარტნიორობა - პოლიტიკის დოკუმენტით გათვალისწინებული შედეგების ეფექტურად 

მიღწევისთვის აუცილებელ პირობას წარმოადგენს პარტნიორობა სხვადასხვა დაინტერესებულ 

მხარეებთან. პარტნიორობა გათვალისწინებული არის როგორც დოკუმენტის შემუშავების 

ეტაპზე, ისე მისი განხორციელების ეტაპზე. თითოეულ მხარეს, ეს იქნება თავად ადგილობრივი 

ხელისუფლება, არასამთავრობო ორგანიზაციები, ბიზნეს სექტორი თუ სხვა, აქვს საკუთარი როლი 

და პასუხისმგებლობა ერთიანი მიზნებისა და ამოცანების მიღწევაში. შესაბამისად, 

პარტნიორობის პრინციპი იქნება ერთ-ერთი ფუძე დოკუმენტში წარმოდგენილი მიზნებისა და 

ამოცანების მიღწევისთვის აქტივობების დაგეგმვისა და განხორციელებისას.  

კანონიერების პრინციპი - ფინანსური სახსრების ხარჯვა მოხდება ეროვნული კანონმდებლობის 

შესაბამისად. ფუნქციები მართველობის სხვადასხვა დონეზე მკაფიოდ იქნება გამიჯნული და 

გადანაწილებული. ფინანსური პასუხისმგებლობა დაეკისრება აქტივობის დამფინანსებელ 

ორგანიზაციას.  

წინამდებარე სამოქმედო გეგმა მოიცავს მიზნების, ამოცანების, აქტივობების, აქტივობის შედეგის 

ინდიკატორის, განხორციელების პერიოდის, შესაბამისი ბიუჯეტის, დაფინანსების წყაროსა და 

განმახორციელებელი უწყების შესახებ კონსოლიდირებულ ინფორმაციას.  

სამოქმედო გეგმის ხანგრძლივობა შეადგენს 2 წელს.  

ახალი სამოქმედო გეგმის შემუშავებამდე განხორციელდება არსებულის მონიტორინგი და 

შეფასება, რაც საფუძველი იქნება მომდევნო 2 წლიანი პერიოდის მეტად ეფექტურად და 

ხარჯეფექტიანად დასაგეგმად. სამოქმედო გეგმის მონიტორინგი და შეფასება მთლიანი 

დოკუმენტის შუალედური შეფასების ნაწილს წარმოადგენს.  

შედეგად, შესაძლებელია სამოქმედო გეგმაში ცვლილებების შეტანა, თუმცა საჭიროა აღნიშნული 

ცვლილებების მიზანშეწონილობის დასაბუთება. 

 

მონიტორინგისა და შეფასების ჩარჩო 
 

განვითარების დოკუმენტით გათვალისწინებული მიზნებისა და ამოცანების მიღწევისკენ სვლის 

შესაფასებლად პოლიტიკის დაგეგმვის ეტაპზე მნიშვნელოვანია მონიტორინგისა და შეფასების 

კომპონენტის გათვალისწინება. გეგმის მონიტორინგი განხორციელდება სისტემატურად, რაც 

გულისხმობს მონიტორინგის და შეფასების გეგმის მიხედვით გაწერილი საქმიანობების 

განხორციელებას, აქტივობების და პროექტების შესრულების მეთვალყურეობას დროულად 

ხარვეზების, შეფერხებისა თუ წარმატების შემთხვევების გამოვლენის მიზნით. 

მონიტორინგის მონაცემების რეგულარული გაანალიზება ადგილობრივ ხელისუფლებას  

შესაძლებლობას მისცემს საჭიროების შემთხვევაში შეიტანოს შესაბამისი პროგრამული 

ცვლილებები სამოქმედო გეგმის საერთო განხორციელებისა და მიზნის მიღწევის პროცესიის 

ეფექტიანობის გასაუმჯობესებლად, საჭიროების შემთხვევაში.  

მონიტორინგის ანგარიშები მომზადდება შემდეგი პრინციპებისა და ტექნიკური სტანდარტების 

დაცვით: 

დროულობა - ანგარიშები მომზადდება დროულად, პერიოდის შერჩევა მოხდება საბიუჯეტო 

პროცესისა და კალენდრის გათვალისწინებით. 

ფოკუსირებული - ანგარიშებში წარმოდგენილი იქნება ყველაზე მნიშვნელოვანი ინფორმაცია, 

მაგალითად, კონკრეტულ პრიორიტეტებსა და აქტივობებთან დაკავშირებული მიღწევები, 

შესაბამისი ინდიკატორებითა და მაჩვენებლებით.  

მკითხველზე ორიენტირებული - ინფორმაცია წარმოდგენილი იქნება მომხმარებლისთვის გასაგებ 

და ადვილად აღქმადი ინსტრუმენტებით, დოკუმენტი იქნება მარტივად კითხვადი და 

აღსაქმელი.  

რელევანტური - ანგარიშგება მოხდება მხოლოდ რელევანტურ და სტრატეგიულად 

მნიშვნელოვან საკითხებთან დაკავშირებით. დოკუმენტისთვის არარელევანტური იქნება 

ყოველდღიური ადმინისტრაციული ხასიათის ინფორმაციისა და აქტივობების შესახებ 

დეტალების აღწერა/წარმოდგენა, რაც არ სძენს დოკუმენტს დამატებით ღირებულებას, და 

ნაკლებად საინტერესოა საზოგადოებისათვის.  

მონიტორინგისა და შეფასების ნაწილში ადგილობრივი ხელისუფლება მიესალმება 

საზოგადოების ორგანიზაციების, მოქალაქეებისა და ბიზნეს სექტორის ჩართულობას, რაც მეტად 

ეფექტიანს გახდის ამ პროცესს.  

მონიტორინგი და შეფასება, რაც დაკავშირებულია სამოქმედო გეგმის განახლებასთან, 

დაგეგმილია 2 წელიწადში ერთხელ. გამომდინარე იქიდან, რომ 1 მარტამდე მზადდება 

ბიუჯეტის შესრულების ანგარიში, რასთან ერთად განხორციელდება მონიტორინგისა და 



ში 

 
23 

 

23 

შეფასების ნაწილიც, პირველი წლის ბიუჯეტის შესრულების ანგარიშის გათვალისწინებით. 

შედეგების საფუძველზე კი მოხდება სამოქმედო გეგმის განახლება უკვე შემდეგი ორი 

წლისათვის.  

შედეგად განხორციელდება: 

- შედეგებისა და გავლენის შეფასება  მიზნებისა და ამოცანების შესაბამისად საშუალო და 

გრძელვადიან პერიოდზე;  

- გაუმჯობესებასთან დაკავშირებული მტკიცებულებებზე დაფუძნებული 

რეკომენდაციების შემუშავება;  

- ანგარიშვალდებულებისა და გამჭვირვალობის დონის ამაღლება;   

- რესურსების ეფექტიანი განაწილების ხელშეწყობა მიზნებსა თუ მიზნობრივ პროგრამებს 

შორის; 

მონიტორინგისა და შეფასების შედეგად გამოვლინდება:  

 რამდენად წარმატებით მოხდა იმ სასურველი შედეგის დადგომა რაც მიზნებსა და 

ამოცანებში არის ასახული; ან რამდენად არის პროგრესი მათი გადაწყვეტის 

მიმართულებით;  

 რამდენად წარმატებით მოხდა იმ პრობლემებისა და მათი გამომწვევი ფაქტორების 

გადაწყვეტა რაც მიზნებსა და ამოცანებში იყო წარმოდგენილი; ან რამდენად არის 

პროგრესი მათი გადაწყვეტის მიმართულებით. 

 

დოკუმენტის დაფინანსება 
 

საშუალოვადიანი განვითარების დოკუმენტით განსაზღვრული პროგრამები ფინანსდება 

ადგილობრივი ბიუჯეტით. დაფინანსების დამატებითი წყაროა სახელმწიფო ბიუჯეტის 

სხვადასხვა პროგრამები, კერძოდ რეგიონებში განსახორციელებელი პროექტების 

ფონდი, მთის ფონდი, სოფლის მხარდაჭერის პროგრამა. ასევე, დაფინანსების წყაროდ 

მოიაზრება ადგილობრივი და საერთაშორისო დონორი ორგანიზაციები და პარტნიორები. 

 

 

 

 

თავი IV - დაინტერესებული მხარეების ჩართულობა 
 



ში 

 
24 

 

24 

დოკუმენტზე მუშაობის პირველ ეტაპზე გამოიკვეთა დაინტერესებული მხარეები და 

განისაზღვრა მათთან კონსულტაციის მეთოდები: 

დაინტერესებული მხარეები: 

- მერიისა და საკრებულოს წარმომადგენლები; 

- მუნიციპალიტეტის ა(ა)იპ-ების წარმომადგენლები; 

- მუნიციპალიტეტში არსებული სხვა საჯარო დაწესებულებების თანამშრომლები;  

- ადგილობრივი არასამთავრობო ორგანიზაციები;   

- კერძო სექტორი;  

- ადგილობრივი მოსახლეობა; 

- მედია საშუალებები;  

- აკადემიური სექტორი; 

- გენდერული თანასწორობის საბჭოების წარმომადგენლები. 

დაინტერესებული მხარეების მოსაზრებებისა და ხედვების მოძიების მიზნით, ჩატარდა სამუშაო 

შეხვედრები ყველა დაინტერესებულ მხარეებთან. მსგავსმა მიდგომამ ხელი შეუწყო მერიის 

წარმომადგენლების ღია თანამშრომლობას ადგილობრივ სამოქალაქო საზოგადოებისა და 

ბიზნესის წარმომადგენლებთან. ამ მიდგომით გაერთიანდა სხვადასხვა მხარის ინტერესები, 

მოსაზრებები და პრობლემის გადაჭრის ხედვები, შეჯერდა განვითარების მიზნები. 

სტრატეგიის დოკუმენტის საჯარო განხილვების დაწყება-დასრულების თაობაზე, ინფორმაცია 

გავრცელდება:  

 მუნიციპალიტეტის და საკრებულოს ოფიციალური ვებგვერდით; 

 სოციალური ქსელებით; 

 მედიასაშუალების გზით.  

ადგილობრივი მოსახლეობის ინფორმირებულობის გაზრდის მიზნით, საჯარო განხილვებზე 

მოწვეული იქნება ადგილობრივი მედიის წარმომადგენლებიც. 

 

შეხვედრის/კონსულტაციებ

ის ტიპი 

დაინტერესებული 

მხარეების ტიპები 

მიღებული 

ინფორმაცია 
შენიშვნა 

სამუშაო / საკონსულტაციო 

შეხვედრა 

ფორმალური 

ორგანიზაციები: 

ადგილობრივ 

არასამთავრობო 

ორგანიზაციები; 

ახალგაზრდული, 

გენდერული 

თანასწორობის, 

შეზღუდული 

შესაძლებლობების 

სიტუაციის 

ანალიზი; SWOT 

ანალიზი; 

მიზნებისა და 

ამოცანების 

შემუშავება 

ინტერესის და 

ჩართულობის 

მაღალი ხარისხი 



ში 

 
25 

 

25 

მქონე პირთა და სხვა 

თემატური საბჭოები 

სამუშაო / საკონსულტაციო 

შეხვედრა 

ფორმალური 

ორგანიზაციები: კერძო 

სექტორის 

წარმომადგენელთა (მ.შ. 

ფერმერები და 

სასოფლო-სამეურნეო 

კოოპერატივები, 

მეწარმეები) 

ასოციაციები 

სიტუაციის 

ანალიზი; SWOT 

ანალიზი; 

მიზნებისა და 

ამოცანების 

შემუშავება 

 ინტერესის და 

გავლენის 

მაღალი ხარისხი; 

ჩართულობის 

სავარაუდოდ 

დაბალი ხარისხი 

ფოკუს ჯგუფი/ჯგუფური 

ინტერვიუ 

არაორგანიზებული 

დაინტერესებული 

მხარეები: მაგ. ქალები 

და ახალგაზრდები 

სამიზნე 

ჯგუფების 

კონკრეტული 

საჭიროებები და 

პრიორიტეტები 

მაღალი 

ინტერესი და 

მცირე გავლენა 

ფოკუს-ჯგუფი 

შშმ პირები; 

განსაკუთრებით 

მოწყვლად 

დასახლებებში   

მცხოვრები პირები 

სამიზნე 

ჯგუფების 

კონკრეტული 

საჭიროებები და 

პრიორიტეტები 

დაბალი 

ინტერესი და 

გავლენა 

ჩაღრმავებული ინტერვიუ 

ექსპერტები და 

ინფორმაციის მქონე 

სხვა პირები; დიდი 

გავლენის და ინტერესის 

მქონე ჯგუფები მაგ. 

ადგილობრივი მსხვილი 

მეწარმეები;  შშმ პირები 

და სხვა მოწყვლადი 

ჯგუფების 

წარმომადგენელები 

სამიზნე 

ჯგუფების 

კონკრეტული 

საჭიროებები და 

პრიორიტეტები 

ინტერესისა და 

გავლენის, ასევე 

ჩართულობის 

სხვადასხვა 

ხარისხი 

 

 



ში 

თავი V - სამოქმედო გეგმა  (ცხრილის სახით) 

